
378 Da waere ze swachem werde,
vor Bearosche f der erde,
man sach dd wapenrocke vil
hoéher an der koste zil.

5 diu naht tet nach ir alten site:
am orte ein tag ir zogete mite.
den kos man niht bi lerchen sanc.
manec hurte da vil lite erklanc;
daz kom von strites sachen.

10 man hort diu sper da krachen,
reht als ez weere ein wolkenriz.
da was daz junge her von Liz
komen an die von Lirivoyn
unt an den kiinec von Avendroyn.

15 da erhal manec richiu tjoste guot,
als der wiirfe in gréze gluot
ganze kastane.
avoy, wie uf dem plane
von den gesten wart geriten

20 unt von den burgeeren gestriten!
Gawan unt der schahteliur,
durch der séle aventiur
unt durch ir szelden urhap
ein pfaffe in eine messe gap.

25  der sanc si beide got unt in.
do6 nahte ir werdecheit gewin,
wandez was ir gesetze.
do riten si in ir letze.
ir zingel was da vor behuot

30 mit manegem werden ritter guot.

da weere ze swachem werde,
vor Bearosche 1f der erde,
man sach dd wapenrocke vil
hoher an der koste zil.

5 Diu naht tet nach altem site:

am orte ein tac ir zogete mite.
den kos man niht bi lerchen sanc.
manic her da vil lite erklanc;
daz kam von strites sachen.

10 man horte sper dé krachen,
rehte als ez weere ein wolkenriz.
d6 was daz junge her von Liz
komen an die von Lirwoin
und an den kiinic von Avendroin.

15 da erhal manic richiu juste guot,
als der wiirfe in eine gluot
ganze kastane.
avoy, wie Gf dem plane
von den gesten wart geriten

20  und von den burgeeren wart gestriten!
Gawane und dem schahteliure
durch der sélen aventiure
und durch ir szelden urhap
ein pfaffe ein messe gap.

25 der sanc si beide gote und in.
do nahete ir werdicheit gewin,
wand ez was ir gesetze.
do riten si in ir letze.
ir zingel was da vor behuot

30  mit manigem werden ritter guot.

waere ze swachem werde,
vor Bearotsche if der erde,
man sach da wapenrocke vil
wol richer an der koste zil.

5 diu naht tet nach ir altem site:
an dem orte ein tac ir zogte mite.
den kdés man niht bi lerchen sanc.
manic hurte da vil lite erklanc;
daz kom von strites sachen.

10 man horte vil sper da krachen,
reht als ez weere ein wolkenriz.
da was daz junge her von Liz
komen an die von Liravoyn
unde an den kiinic von Avendroyn.

15 da erhal manic riche tjoste guot,
als6 der wiirfe in groze gluot
ganze kastane.
avoy, wie if dem plane
von den gesten wart geriten

20 unde von den burgseren gestriten!
(zawan unde der schahteliur,
durch der séle aventiur
unde durch ir sselden urhap
ein pfaffe in eine messe gap.

25  er sanc si beidiu got unde in.
d6 nahet in werdicheit gewin,
daz was ir gesetze.
do riten si in ir letze.
ir zingel was da vor behuot

30 mit manigem werden riter guot.

waere da ze swachem werde,
vor Bearosche f der erde,
man sach di wapenrocke vil
wol riche an der koste zil.

5 Diu naht tet nach ir altem site:
an einem orte der tac ir zogete mite.
den kos man niht bi lerchen sanc.
manec hurte da vil lite erklanc;
daz kom von strites sachen.

10  man hoérte diu sper da krachen,
reht als ez waere ein wolken riz.
D6 was daz junge her von Liz
komen an die von Lyravoyn
unde an den kiinec von Evendroyn.

15 da hal manec tjost guot,
alse der wiirfe in gréze gluot
ganze kastanie.
avoy, wie Uf der planie
von den gesten wart geriten

20 unde von den burgseren gestriten!
Gawan unde der schahteliur,
durch der séle aventiur
unde durch ir selden urhap
ein pfaffe in eine messe gap.

25 der sanc si beide gote unde in.
do nahet ir werdecheit gewin,
daz was ir gesetze.
do ritens in ir letze.
ir zingel was da wol behuot

30 mit manegem werden riter guot.

